
Эшкәртмәгә  аннотация

 Башлангыч сыйныфларда һәр дәрестә укучыларның сүз байлыкларын, бәйләнешле сөйләм телләрен үстерү өстендә эш алып барыла. 1 нче сыйныфта укучыларны тартык [җ], [ч] авазлары һәм хәрефләре белән таныштыру; дөрес, аңлап  укырга һәм язарга өйрәтү; бәйләнешле сөйләм телен үстерү бурычын чишү өчен үстерешле укыту технологиясен файдаландым .
Тема:  Тартык [җ], [ч] авазлары.  Җ җ,Ч ч хәрефләре.

            Максат:  Укучыларны тартык [җ], [ч] авазлары һәм хәрефләре белән таныштыру; дөрес, аңлап  укырга һәм язарга өйрәтү; бәйләнешле сөйләм телен үстерү.

        Җиһазлау: күрсәтмәлек дидактик материал, кисмә хәрефләр, авазларны билгеләү модельләре, магнитофон, чиләк, корзин.
Дәрес барышы.

   I. Ориентлашу, мотивлаштыру этабы.

          Уңай халәт тудыру.
             Укучылар, мин бүген дәресебезне күңелле җыр белән башлап җибәрәсем килә. Тыңлагыз әле,ул нәрсә турында икән.

· Уяндыңмы, елмай –

Көнне башла шулай.

Елмай сәбәпсезгә,-

Яхшы,әйбәт сүзгә.

Табарсың һәркемгә:

Бәхетлегә, кимгә,

Олыга, кечегә-

Җиде ят кешегә.

            Елмай, елмай, елмай,
            Елмай, елмай, елмай.
Укучыларның җаваплары тыңланыла.

1. Алда үтелгән теманы кабатлау

· Укучылар, без сезнең белән алдагы дәрестә –йо-йө кушылмалары белән танышкан идек. Тиен безгә корзин калдырып киткән. Карыйк әле, анда нәрсә бар икән?

( Җиләкләр артында –йо-йө кушылмалары кергән сүзләр, шуларны укып, дәфтәрләренә дөрес итеп язып куярга тиешләр. М-ән, [койо], [йолдоз],[йоко],[йөзөк],[йодрок],[йөгөрә])
2. Уку мәсьәләсен кую.

· Укытучы табышмак укый.

Ул биек таудан шуарга,

Ярышырга, чабарга.

Бер хәрефен алыштырсың,

 Була печән чабарга. 
      Чалгы  һәм чаңгы рәсемнәре күрсәтелә.

· Чалгы, чаңгы сүзләрен абакта төзетү, хәреф–аваз анализы ясату. [ч] авазының урынын билгеләтү, рәсемнәрен күрсәтү. Димәк, без бүген нинди хәреф белән танышырбыз?   Чч хәрефләре белән таныштыру
· Ча-чә, чу-чү, чы-чи кушылмаларын укыту.
Балаларга балык рәсеме күрсәтелә.  

Укытучы: балалар, сезнең бу балыкны күргәнегез бармы? Бу чабак балыгы. Кем бу сүзне төзергә тели?

Тактада магнитлы хәрефләр белән  чабак сүзен төзү.
 Бу балык  янына Т, С, К хәрефләре килгән. Алар белән чабак сүзен үзгәртеп, яңа сүзләр төзеп булмый микән? ( Балалар табак, сабак, кабак сүзләрен төзиләр)

       II      Адымлап уку мәсьәләсен чишү.
        1.Укытучы табышмак әйтә

           Аның белән су ташыйбыз,

            Кирәк ул һәр көн безгә.
           Бер хәрефен алыштырсаң,

           Ямьле җәй төшә искә.     Нәрсә булыр болар, балалар?

           Балалардан көтелгән җавап: чиләк белән җиләк.

             Сүзләрне әйттереп карау, аермаларын таптыру. Ч, җ хәрефләренең авазларын билгеләтү. Аларга анализ бирдерү.
          Ч -  саңгырау аваз, Җ- яңгырау аваз икәнен аңлату.

3. Укытучы җиләк турында шигырь укый.

          Тибрәндерә җил җиләкне-

     Җил әллә җиләктәме?

               Шулайдыр шул, җилләрдән дә

                  Килә бит җиләк тәме.

4. 2 кыз “ Җиләк” җырын башкаралар.
            Җиләк җыям чиләккә

 Дәү әнигә бүләккә.

 Дәү әнием шатланыр,
  Мине тагын яратыр.
Бүләккә, бүләккә, бүләккә
Җиләк җыям чиләккә.

Йөгереп җиләк җыям,

Берәмләп кабып куям.
Чиләгем тиздән тулыр,

Дәү әнием шат булыр.

5. Китап белән эшләү. Баганалап бирелгән сүзләрне укыту. Балалар ”чылбыр буенча” укыйлар.

6.  Тест эшләтү.

1 нче төркемгә ч хәрефе белән биремнәр:
а) сүздә ике ч авазы булса,яшел төсле карандаш белән рәсем астындагы түгәрәкне буярга:
[image: image6.jpg]


 [image: image7.jpg]


 [image: image8.jpg]


 [image: image9.jpg]


 [image: image10.jpg]


 [image: image11.jpg]





б) рәсемле диктант. Рәсем астына  сүзләрне язарга:

        2 нче төркемгә җ хәрефе белән биремнәр:
а) җ хәрефе кергән сүзләр астындагы түгәрәкне зәңгәр төсле карандаш белән буярга:
[image: image16.jpg]


 [image: image17.jpg]~



 [image: image18.jpg]


 [image: image19.jpg]


 [image: image20.jpg]


 [image: image21.jpg]



б) рәсемле диктант. Рәсем астына сүзләрне язарга:

        7. “ Хаталарны төзәт” уены.
Җәмилә чиләк җыя,

Аннан тәмле как коя.

Җәмил, җиләкләр асып,

Чишмәгә суга бара.

Коя сүзенә аңлатма

III. Рефлексия, бәяләү этабы.

1. Нәрсә белдек? ([җ], [ч] авазлары һәм хәрефләре белән таныштык)
2. Нәрсә эшләдек? ( Табышмакларның җавапларын таптык, сүзләр төзедек, хәреф-аваз анализы ясадык, тест эшләдек.)

3. Үзбәя. Сез үзегезнең эшегезне ничек бәяләр идегез? 

                    Мин сезнең эшегез белән канәгать һәм шуңа күрә сезгә елмаю бүләк итәм. Рәхмәт сезгә, балалар.


